
TIJORAT BANKLARI 
KORPORATIV BOSHQARUVIDA 
BANK XIZMATLARI 
SAMARADORLIGINI

Kudratov Sunnatulla Ropijanovich
Mustaqil tadqiqotchi

Annotatsiya: Maqolada bank tizimini ishonchililigi va barqarorligini oshirish, banklar faoliyatini shaffofligini ta’minlash, bank 
faoliyatining barcha ishtirokchi tomonlarini qonuniy manfaatlarini to‘liq himoya qilish hamda banklar moliyaviy barqaror-
ligini ta’minlash samaradorligi ochib berilgan. Shuningdek, tijorat banklarida korporativ boshqaruv tizimi asosida amalga 
oshirilayotgan muhim institutsional o‘zgarishlar yoritilgan.

Kalit so‘zlar: tijorat banklari, korporativ boshqaruv, samaradorlik, moliyaviy barqarorlik, kredit, resurslar.
Abstract: The article reveals the effectiveness of increasing the reliability and stability of the banking system, ensuring 
transparency of banks’ activities, fully protecting the legitimate interests of all participants in banking activities, and 
ensuring the financial stability of banks. It also highlights important institutional changes implemented in the commercial 
banks based on the corporate governance system.

Key words: commercial banks, corporate governance, efficiency, financial stability, credit, resources.
Аннотация: В статье раскрывается эффективность повышения надежности и устойчивости банковской системы, 
обеспечения прозрачности деятельности банков, полной защиты законных интересов всех участников банков-
ской деятельности, обеспечения финансовой устойчивости банков. Также выделены важные институциональные 
изменения, реализованные в коммерческих банков на основе системы корпоративного управления.

Ключевые слова: коммерческие банки, корпоративное управление, эффективность, финансовая устойчивость, 
кредит, ресурсы.

K I R I S H 
Jahonda tijorat banklari faoliyati bilan bog‘liq risklarni har tomonlama baholash – bank tizimini ishonchli

ligi va barqarorligini oshirish, banklar faoliyatini shaffofligini ta’minlash, bank faoliyatining barcha ishtirokchi 
tomonlarini qonuniy manfaatlarini to‘liq himoya qilishning zaruriy shartidir. Bu esa korporativ boshqaruv tizimini 
tijorat banklari barqarorligini ta’minlashda muhim ahamiyat kasb etadi. Xususan, korporativ boshqaruv tamoy-
illari asosida jahonning “2021-yilda 73 ta yirik bozorida ro‘yxatga olingan 8000 ga yaqin kompaniya barqarorlik 
ko‘rsatkichlarini oshkor qildi” [1]. 

Mamlakatimiz moliya-bank tizimida yillar mobaynida amalga oshirilgan davomli islohotlar natijasida res-
publikada ikki pog‘onali bank tizimi kengayib, tijorat banklarining moliyaviy barqarorligi ta’minlandi va Covid – 19 
pandemiyasining bank tizimiga salbiy ta’siri minimallashtirildi. Hozirgi kunda bank tizimi oldiga qo‘yilgan navbat-
dagi vazifa – bu, banklarni barqarorligini yanada mustahkamlash, kapitalni yetarliligi bo‘yicha xalqaro andozalar 
talablariga javob berish, tijorat banklari tomonidan xalqaro reytinglarni olish yuzasidan chora-tadbirlarni amalga 
oshirish hamda iqtisodiyotda amalga oshirilayotgan o‘zgarishlarni qo‘llab-quvvatlashda banklarning yetakchilik 
rolini rolini yanada oshirishdan iborat bo‘lmoqda. Tabiiyki, xalqaro darajada moliyaviy globallashuvning kucha- 
yishi, kapital bozorlardagi raqobatning ortishi bilan, banklarda korporativ boshqaruvni takomillashtirishga 
bo‘lgan e’tiborni kuchaytirmoqda.

M A V Z U G A  O I D  A D A B I Y O T L A R  T A H L I L I
Ilmiy izlanishlarda korporativ boshqaruv tushunchasi hamda tijorat banklarida joriy qilish mexanizmlarning 

turli yondashuvlarning mavjudligi mualliflarning ilmiy qarashlarida namoyon bo‘lishini mumkin. 
Korporativ boshqaruvda nazorat aksiyadorlik jamiyatining boshqarishni zaruriy qismi sifatida hamda uning 

moliyaviy yo‘qotishlarni oldining olishdagi asosiy o‘rni 1992-yilda AQShda COSO tashkilotining “Ichki nazorat. 

Konseptual asoslar” nomli me’yoriy hujjatda o‘z aksini topdi. Mazkur hujjat. COSO tomonidan taqdim etilib, 
unda ichki nazorat konsepsiyasi ichki nazoratni direktorlar kengashi, menejment va boshqa personal tomonidan 
quyidagi kategoriyalar bo‘yicha maqsadlarga erishishni ta’minlovchi jarayon sifatida ta’riflandir [2].

Korporativ boshqaruvning eng ko‘p tarqalgan milliy modellarining xususiyatlarini umumlashtirilganligi, 
modellar har biri muayyan milliy iqtisodiyotlarning, bozor xo‘jaligining tarkiblari va rivojlanish shakllarining oqi-
batidir. Rivojlangan mamlalatlarda ushbu sohada mavjud uslublar va qarorlarning butun turfaligida, direktorlar 
kengashlari va investorlar o‘zlari riskni olib, korporativ boshqaruvning qo‘llaniladigan instrumentlari kombinasi-
yalaridagi hamda ularni qo‘llab-quvvatlovchi huquqiy va tartibga solish institutlaridan foydalanishadilar [3].

Chunki, zamonaviy adabiyotlarda W (wide) model deb ataladigan, va asosan, AQSh hamda Buyuk Bri-
taniyada keng tarqalgan model mulkdorlikning “sochilib ketganligi” (yoyilganligi) va shu sababli, bozorda aksi-
yalarnning likvidli ekanligi bilan tavsiflanadi. O‘tkazilgan tadqiqotlar natijasida, AQSh va Buyuk Britaniyada 
o‘tgan asrning 90-yillarida ochiq aksiyadorlik kompaniyalarda eng yirik aksiya paketi 10% ham oshmasligi nam-
oyon bo‘ldi [4].

Ba’zi mualliflar korporativ boshqaruv tizimini tijorat banklarini fond bozorlaridagi faoliyati bilan bog‘lanadi. 
Bunda umumiy korporativ obligasiyalar bozori holatidan kelib chiqqan holda tijorat banki va real sektor kor- 
xonalari misolida emitentlar korporativ obligasiyalarni muomalaga chiqarishda e’tibor qaratishlari lozim bo‘lgan 
jihatlar aniqlangan. Shuningdek, O‘zbekistonda korporativ obligasiyalar bozorini rivojlantirish orqali moliya 
bozorida sog‘lom raqobatni yuzaga keltirish asosida rivojlantirish maqbul [5].

Shu bilan birga, milliy korporativ boshqaruv tizimini shakllanishi va rivojlanishining muayyan ijobiy jaray-
onlariga qaramasdan, korporativ boshqaruv sohasida ayrim muammolar va hal etilmagan masalalar to‘planib 
qolmoqdaki, ularni hal etmasdan turib, korporativ boshqaruv tizimini keyingi davrda rivojlantirish, qolaversa, 
xorijiy investitsiyalarni jalb qilish, mamlakat raqobatbardoshligiga erishish jarayoni qiyinlashishi mumkin [6].

Umuman olganda, tijorat banklari tizimida amalga oshirilayotgan muhim institutsional o‘zgarish sifatida 
korporativ boshqaruv tizimini takomillashtirishga xizmat qilmoqda.

T A D Q I Q O T  M E T O D O L O G I YA S I 
Tadqiqotda tizimli yondashuv, qiyosiy tahlil, umumlashtirish, guruhlash, har tomonlama baholash, mavhum 

mantiqiy fikrlash kabi usullardan foydalanildi.

T A H L I L  V A  N A T I J A L A R
Banklarda korporativ boshqaruvning o‘ziga xosligini tadqiq etish bu, tijorat banklarining kapitallashuv dara-

jasini yanada oshirishga, resurs bazasini barqaror o‘stirishga, iqtisodiyotning muhim tarmoqlarini rivojlantirish 
yuzasidan kompleks dasturlarni amalga oshirishga, investitsion faollikni kuchaytirishga yo‘naltirayotganligini 
tahlillar natijasida kuzatish mumkin. 

Tijorat banklarida korporativ boshqaruvini tadqiq etish, uning mexanizmlarini takomillashtirish yuzasidan 
ilmiy asoslangan takliflarni shakllantirish, respublikada mavjud mulkdorlar tarkibida davlat ishtiroki bor banklarda 
ushbu xulosalardan korporativ boshqaruvni takomillashtirishda qo‘llash mumkinligi bilan ahamiyatlidir.

Respublika yirik tijorat banklari (“O‘zmilliybank” AJ, “O‘zsanoatqurilishbank” ATB, “Agrobank” AJ) faoliya-
tining asosiy yo‘nalishlari – bu iqtisodiyotning tarkibiy tub o‘zgarishlarida, sanoatni, agrosanoatni moderniza-
siyalash, texnikaviy va texnologik jihatdan qayta jihozlash bo‘yicha investitsiya loyihalarida keng miqyosda 
ishtirok etish, korxonalarni qo‘llab-quvatlash va ularni moliyaviy sog‘lomlashtirish, resurs bazasini jadal ken-
gaytirish hisoblanadi. Investitsiyalash salohiyatini, kapitallashuv darajasini doimiy tarzda oshirish, moliyaviy 
resurslarning manbalarini diversifikasiyalash – bank amaliyotlari ko‘lamini kengaytirilishi uchun ham, bankning 
kredit beruvchilari, depozitorlari (omonatchilari) hamda sarmoyadorlari oldida o‘z zimmasiga olgan majburiyat-
larini o‘z vaqtida bajarilishi uchun ham zamin yaratadi. 

Hozirda yirik tijorat banklari yirik investitsiya muassasalariga aylandi. Bank-moliya sohasida tobora rivojlan-
ayotgan raqobat sharoitida, banklar moliyaviy bozoridagi nufuzli o‘rinlarni egallab, iqtisodiyotning barcha tarmoq- 
laridagi korxona va tashkilotlarning uzoq muddatli loyihalarini amalga oshirish uchun keng ko‘lamdagi zamonaviy 
bank xizmatlarini taqdim etuvchi yetakchi banklar sifatida zamonaviy texnologiyalarni joriy qilish va raqobatbar-
dosh mahsulotlar ishlab chiqarishda mijozlarga har tomonlama ko‘maklashish strategiyasini amalga oshirmoqda.

Respublikamiz bank tizimida amalga oshirilayotgan islohotlarning muhim natijasi sifatida yirik tijorat bankla-
rining korporativ boshqaruvga asoslangan aksiyadorlik jamiyatlariga aylantirilishi bo‘ldi. Korporativ boshqaruv- 
ning banklar rivojlanishidagi muhim rolini quyidagilardan ko‘rish mumkin:

●	 moliyalashtirish manbalarini olish imkoniyatni kengaytiradi, bu esa, investitsiya, iqtisodiy o‘sish, ish 
bilan bandlikni oshiradi;

●	 kapital qiymatini pasayishi va bankning yuqori baholanishga erishishga olib keladi, bu o‘z navbatida, 
investitsiya va iqtisodiy o‘sishni ta’minlaydi;

●	 operasion faoliyatining yaxshilanishga ta’sir etadi, bu resurslarni yaxshiroq joylashishi, samarali bosh-
qaruv, boylikning yaratilishini kengaytiradi;

●	 davlat va firma darajasida past risk va o‘z navbatida kamroq bankrotlik, kamroq moliyaviy inqirozlar 
bo‘lishini ta’minlaydi;

●	 ulushdorlar bilan yaxshiroq munosabatlarni ta’minlaydi, umumiy muhitni yaxshilanishiga ta’sir etadi.
Banklarda korporativ boshqaruv muhim ahamiyatga ega va ushbu boshqaruv, bankning iqtisodiy natijalarga 

ta’sir etadi. Banklar jamiyatining jamg‘armalarini to‘playdi va ularni joylashtiradi. Ayniqsa, rivojlanayotgan mam-
lakatlarda banklar firmalar uchun juda muhim tashqi moliyalashtirish manbayi bo‘lib hisoblanadi. Shuningdek, 
banklar moliyaviy bozorlarga to‘g‘ridan-to‘g‘ri chiqish imkoni yo‘q firmalar uchun korporativ boshqaruv samara-
dorligiga ta’sir etadi. Ushbu holat, banklardan qarz oladigan firmalarning korporativ boshqaruvida ishtirok etishi 
bilan aks etadi

Markaziy bank tomonidan “banklarda kapital, likvidlilikni qoplash, sof barqaror moliyalashtirish me’yorlari 
haqqoniy hisob-kitob qilinishi hamda aktivlar sifati to‘g‘ri tasniflanishi bo‘yicha tematik tekshirishlar o‘tkazish-
ning har bir qadami va ketma-ketligini belgilovchi nazorat mahsulotlari ishlab chiqildi” [7].

Tijorat banlkri xizmat ko‘rsatishning yuqori darajasi, vaqt sinovidan o‘tgan ishonchlilik, boshqaruvning 
yuksak professionalizmi, ishdagi tezkorlik, davlat tomonidan qo‘llab-quvatlanishi, kapitallashuv darajasini 
yuqoriligi bank uchun yildan yilga faoliyatning barqaror moliyaviy natijalariga erishishga imkon bermoqda. 
Milliy shkala bo‘yicha respublika tijorat banklari moliyaviy holatini mustahkamlash yuzasidan chora-tadbirlar 
kompleksni izchil amalga oshirishi, rivojlanishning puxta o‘ylangan strategiyasi, mavqeyi va obro‘-e’tiborini bir 
maromda shakllantirishi hamda kredit qobiliyati reytingi “uzA+ barqaror” darajasida baholanib, yetakchi xalqaro 
reyting tashkilotlarining “Fitch ratings” va “Standart&Poor’s” “BB” darajali reyting baholariga ega bo‘ldi.

Respublika tijorat banklarida “korporativ boshqarish tizimi joriy etilib, Bank kengashlari professional 
mahalliy va xalqaro ekspertlar hisobiga shakllantirilib, har bir bankning bozordagi o‘rni va mavqeyini belgilovchi 
transformasiya strategiyalari ishlab chiqildi va bu jarayonlarda bank xizmatlarini raqamlashtirish, shaffof va 
sodda holda mijozlarga yetkazishga alohida” [7] e’tibor qaratilmoqda.

Tijorat banklarining moliyaviy barqarorligini ta’minlashda aktivlarining majburiyatlarga nisbati hamda 
kreditlarning depozitlarga nisbati kabi ko‘rsatkichlarni hisoblash va ularni nazorat qilib borish muhimdir. Tahlil 
natijalariga ko‘ra bank tizimida aktivlarning majburiyatlarga nisbati 115-120 foiz atrofida bo‘lmoqda. Bu ko‘rsat-
kich bizga bank tizimi aktivlarining katta qismi majburiyatlardan tashkil topganligini bildirmoqda.

Shuningdek, kreditlar qo‘yilmalarining depozitlarga nisbati orqali biz banklar tomonidan ajratilgan 
kreditlarning depozitlar bilan ta’minlanganlik darajasini aniqlashimiz mumkin. Ya’ni tijorat banklarida barqaror 
resurs manbayi sifatida depozit bazasi olinadi. Aynan bank ajratayotgan kreditlar barqaror manbalardan amalga 
oshirilishi lozim. Shundan kelib chiqqan holda bank tizimida ajratilayotgan kreditlarning depozitlarga nisbati 
2022-yil 1-yanvar holatiga 209,0 foizni tashkil etgan bo‘lsa, 2023-yil 1-yanvar holatiga bu ko‘rsatkich 180,0 
foizni tashkil qilgan. Bu orqali biz kredit qo‘yilmalarining tarkibida depozit resurslarining hissasi oshganligini 
ko‘rishimiz mumkin.

1-jadval: O‘zbekiston Respublikasi bank tizimining taqqoslama ko‘rsatkichlari, mlrd.so‘m

Ko‘rsatkichlar

01.01.2022-y. 01.01.2023-y.

Jami

shundan:

Jami

shundan:
davlat ulushi 

mavjud 
banklar

davlat ulushi 
bo‘lmagan 

banklar

davlat ulushi 
mavjud 
banklar

davlat ulushi 
bo‘lmagan 

banklar
Aktivlarning majburiyatga 
nisbati, foizda 119,0 118,9 1 19,1 116,7 116,6 117,0

Aktivlar 444 922,5 362 421,9 82 500,6 556 746,3 435 135,6 121 610,7

Majburiyatlar 374 004,9 304 726,7 69 278,2 477 180,8 373 216,4 103 964,4
Kredit qo‘yilmalarining 
depozitlarga nisbati, foizda 209,0 268,7 89,2 180,0 239,6 80,5

Kreditlar 326 311,6 280 073,6 46 311,9 390 048,9 324 680,8 65 368,2
Depozitlar 156 111,8 104 248,0 51 941,8 216 737,5 135 534,4 81 203,1

Mulkchilik shakliga ko‘ra banklardagi holatni tahlil qiladigan bo‘lsa, unda davlat ulushi mavduj banklarda 
kredit qo‘yilmalarining depozitlarga nisbati 2022-yil 1-yanvar holatiga 268,7 foizni tashkil etgan bo‘lsa, 2023-yil 
1-yanvar holatiga bu ko‘rsatkich 239,6 foizni tashkil qilgan. Bundan ko‘rishimiz mumkinki, davlat ulushi mavjud 
banklar ajratayotgan kreditlarining katta qismi barqaror bo‘lmagan resurslardan ketmoqda. Ya’ni kreditlarning 
atiga 30 foizi depozitlar hisobiga amalga oshmoqda.

Kapitalida davlat ulushi mavjud bo‘lmagan tijorat banklarida esa vaziyat ancha yaxshi holatda. Xususan, 
2022-yil 1-yanvar holatiga kapitalida davlat ulushi mavjud bo‘lmagan banklarda kredit qo‘yilmalarining depozit-
larga nisbati 89,2 foizni tashkil etgan bo‘lsa, 2023-yil 1-yanvar holatiga bu ko‘rsatkich 80,5 foizni tashkil qilgan. 
Bundan ko‘rishimiz mumkinki, kapitalida davlat ulushi mavjud bo‘lmagan banklarda kredit qo‘yilmalar to‘liq 
depozit manbalardan amalga oshirilmoqda va bu kabi banklarda transformasiya riski juda past darajada.

X U L O S A  V A  T A K L I F L A R
Respublikamizdagi yirik banklarning barchasi aksiyadorlik ko‘rinishida tashkil etilgan bo‘lib, korporativ 

boshqaruvning banklar rivojlanishidagi quyidagi jihatlari muhimdir: bu ko‘rinishdagi boshqaruv shakli banklar 
tomonidan moliyalashtirish manbalarini olish imkoniyatini kengaytiradi, bank kapitali qiymatini pasayishiga ta’sir 
etadi, operasion faoliyatining yaxshilanishga, resurslarni samarali joylashishiga hamda turli ulushdorlar bilan 
korporativ munosabatlarning yuqori samaradorligini ta’minlaydi.

Jahon moliyaviy-iqtisodiy tizimidagi turli salbiy tebranishlar shuni ko‘rsatdiki, banklarning huquqiy va repu-
tasiya riskini boshqarish, banklar va uning omonatchilari uchun juda katta ahamiyatga ega. Qator banklarning 
nobarqaror holati ular tomonidan qonunchilik, tartibga soluvchi yo‘riqnoma va axloqiy kodekslarga amal qil-
maslik holatlari bilan bevosita bog‘liqdir. Ko‘plab banklar ichki nazorat jarayoni va risklarni boshqarishni tako-
millashtirishga harakat qilmoqdalar. Respublikamiz bank tizimida korporativ boshqaruv an’analari yetarlicha 
mustahkam shakllanmagan bo‘lsa-da, korporativ boshqaruvni takomillashtirish bo‘yicha bir qator ijobiy siljishlar 
yuz berayotganligi qayd etish lozim.

Birinchidan, banklarda korporativ boshqaruv tizimini tadqiq etishda ikkita o‘ziga xos omilni ajratib ko‘rsa-
tildi: bank tizimining past darajada shaffofligi va ushbu tizimining davlat tomonidan yuqori darajada tartibga soli- 
nishi. Banklar tizimli ahamiyatga ega bo‘lganligidan, Hukumat tomonidan depozitlar kafolati, yoki ularni davlat 
tomonidan sug‘urta qilish ko‘rinishida qo‘llab-quvvatlanadi. Korporativ boshqaruvni tashkil etishda banklar, kor-
porasiyalardan quyidagi o‘ziga xosliklar bilan farqlanadi: banklarning faoliyati va risklilik darajasini baholash qiyin, 
banklar yuqori leverjga ega, ko‘pgina qisqa muddatli talablar yuqori riskli bo‘lib, bankni osongina bankrot qilishi 
mumkin. Depozitorlar, qarz beruvchilar va aksiyadorlar o‘rniga, huqumat banklarni monitor qilish rolini bajaradi.

Davlat tomonidan qo‘llab-quvvatlash natijasida bank boshqaruvini risklarni olishda mas’uliyatsizlik muam- 
mosining yuzaga chiqishi mumkin;

Ikkinchidan, korporativ boshqaruvda ishtirok etuvchilar (yirik aksiyadorlar, kichik ulushga ega aksiyadorlar, 
yirik kreditorlar, kichik hajmli kreditorlar va tartibga soluvchi organlar) banklar boshqaruviga turli darajada ta’sir 
etish imkoniyatiga ega. Kompaniyani boshqarish va o‘z maqsadlariga erishish uchun yirik aksiyadorlar va kre- 
ditorlar sezilarli darajada imkoniyatlarga ega bo‘ladilar va bu holat kichik hajmdagi aksiya egalarining manfaat-
larini paymol bo‘lish hollariga olib kelishi mumkin. Kichik hajmdagi aksiya egalari va kichik hajmdagi kreditorlar 
korporativ boshqaruv darajasiga chegaralangan tarzda ta’sir etadilar va axborot assimetriyasi sezilarli darajada 
ekanligi, “free-rider” muammosi, ya’ni nazorat etish xarajatlari tufayli kichik hajmdagi aksiyadorlar menejer- 
larning nazoratdan chetda qoldirishlari mumkin. Tadqiqotlar shuni ko‘rsatadiki, xalqaro darajada banklar mulk-
dorlari tarkibida oilalar tomonidan boshqariladigan banklarning ulushini yuqori ekanligini kuzatish mumkin;

Uchinchidan, tadqiqotlar xorijiy mamlakatlarda birlashish va qo‘shib olishlar bozori, menejerlarni aksi-
yadorlar manfaati uchun ishlashga rag‘batlantiruvchi samarli mexanizmlardan biri ekanligini ko‘rsatadi. Ammo 
tadqiqotlar, O‘zbekistonda fond bozorining likvid emasligi, birlashish va qo‘shib olishlar mexanizmining bank 
menejerlarini samarli ishlashga ta’siri zaifligini ko‘rsatdi; 

Shunday qilib, respublika tijorat banklari korporativ boshqaruv tizimining yanada samaradorlini oshirish 
orqali respublikaning barcha hududlaridagi turli xil mijozlarning bank xizmatlariga bo‘lgan talablarini keng 
miqyosdagi xizmatlar ko‘rsatish yo‘li bilan qondirib kelmoqda.

